
ABSTRAK

Secara amnya, tahap kepuasan dalam kalangan ahli kesatuan sekerja merupakan elemen yang

perlu diambil perhatian. Hal ini demikian kerana, tahap kepuasan kesatuan sekerja ini mampu

memberikan impak kepada pelbagai aspek. Sehubungan dengan itu, kajian ini dijalankan untuk

mengkaji mengenai tahap kepuasan kesatuan sekerja dan pengaruhnya terhadap komitmen

kesatuan sekerja. Kajian ini telah dijalankan keatas ahli Kesatuan Sekerja Telekom Malaysia

yang terletak di Kota Kinabalu, Sabah dan seramai 34 orang ahli kesatuan sekerja tersebut

telah dijadikan sebagai responden. Didalam kajian ini, kaedah yang digunakan adalah kaedah

kuantitatif dan borang soal selidik telah diedarkan kepada para responden. Hasil dapatan telah

dianalisis dengan menggunakan analisis deskriptif dan analisis regrasi mudah. Seterusnya,

setelah menjalankan kajian ini, model kajian didapati mencatatkan nilai yang signifikan dan

boleh digunapakai didalam konteks kajian pengkaji. Setelah menjalankan kajian, tahap

kepuasan ahli kesatuan sekerja ini juga didapati telah mencatatkan tahap yang tinggi. Selain itu,

hasil kajian juga menunjukkan bahawa tahap kepuasan kesatuan sekerja mampu memberikan

pengaruh kepada komitmen kesatuan sekerja.

Kata kunci: Kesatuan Sekerja, Tahap Kepuasan Kesatuan Sekerja, Pengaruh, Komitmen

Kesatuan Sekerja.

ABSTRACT

In general, the level of satisfaction among union members is an element that needs to be focus.

This is because, the level of union satisfaction is able to give an impact on various aspects.

Therefore, this study was conducted to examine the level of trade union satisfaction and its

influence on trade union commitment. This study was conducted on members of the Telekom

Malaysia Trade Union located in Kota Kinabalu, Sabah and a total of 34 members of the trade

union were used as respondents. In this study, the method used is a quantitative method and a

questionnaire was distributed to the respondents. The findings were analyzed using descriptive

analysis and simple regression analysis. Furthermore, after conducting this study, the research

model was found to record significant value and can be applied in the context of the

researcher's study. After conducting the study, the level of satisfaction of the union members

was also found to have recorded a high level. In addition, the results of the study also show

that the level of trade union satisfaction is able to influence trade union commitment.

Keywords: Trade Union, Trade Union Satisfaction Level, Influence, Trade Union Commitment.

BAB SATU

PENGENALAN

1.1 Pengenalan

Kajian ini membincangkan tentang kepuasan kesatuan sekerja mempengaruhi
komitmen kesatuan sekerja di Telekom Malaysia Berhad. Oleh itu, tujuan kajian ini
dilakukan adalah untuk mengenalpasti tahap kepuasan ahli kesatuan sekerja
Telekom Malaysia dalam memperjuangkan terma dan kondisi pekerjaan. Selain itu,
kajian ini juga dijalankan untuk mengkaji pengaruh kepuasan kesatuan sekerja
terhadap komitmen kesatuan sekerja Telekom Malaysia Berhad. Dalam kajian ini,
pengkaji telah menggunakan kaedah kuantitatif dimana pengkaji mengedar borang
soal selidik bagi mendapatkan data yang dikehendaki. Dalam bab ini juga akan
dibincangkan mengenai latar belakang kajian, permasalahan kajian, persoalan
kajian dan objektif kajian yang ingin dicapai. Tambahan lagi, bab ini juga
menyatakan tentang signifikan kajian, skop kajian dan definisi operasional yang
digunakan dalam kajian ini.

1.2 Latar Belakang Kajian

Secara amnya, pengkaji menjalankan kajian ilmiah ini dengan tujuan untuk melihat
sejauhmanakah ahli kesatuan sekerja berpuas hati terhadap usaha kesatuan
sekerja didalam memperjuangkan terma dan kondisi pekerjaan. Selain itu, pengkaji
juga ingin mengkaji tentang kemampuan kepuasan kesatuan sekerja didalam
memberikan pengaruh kepada komitmen kesatuan sekerja. Pengkaji telah
menjalankan kajian ini di Telekom Malaysia Berhad. Namun demikian, pengkaji
hanya memfokuskan kepada ahli-ahli kesatuan sekerja Telekom Malaysia sahaja.
Hal ini demikian kerana, komitmen dikalangan ahli kesatuan ini merupakan satu
elemen yang perlu diambil perhatian. Sekiranya isu komitmen dan kepuasan
kesatuan ini dipandang remeh, maka ia akan memberikan impak yang besar
didalam sesebuah organisasi. Sehubungan dengan itu, kajian ilmiah ini akan

mengkaji dengan lebih mendalam mengenai pengaruh kepuasan kesatuan sekerja
terhadap komitmen kesatuan sekerja.

1.3 Permasalahan Kajian

Marcapada kini, banyak pegawai atasan yang didedahkan dengan elemen-elemen
yang mampu mempengaruhi kepuasan kesatuan sekerja. Namun demikian, masih
ramai lagi yang memandang rendah terhadap aspek kepuasan didalam kalangan
ahli kesatuan sekerja ini. Seperti yang diketahui umum, kepuasan didalam kalangan
ahli kesatuan sekerja ini sangat penting. Kepuasan kesatuan sekerja disini
bermaksud kepuasan terhadap tindakan kesatuan sekerja didalam
memperjuangkan terma dan kondisi pekerjaan. Kepuasan kesatuan sekerja ini
dikatakan penting kerana, kepuasan ahli kesatuan sekerja ini mampu memberikan
impak yang sangat besar terhadap kesatuan itu sendiri. Sehubungan dengan itu,
pihak yang terlibat perlu memainkan peranan agar dapat mencapai tahap kepuasan
yang tinggi didalam kesatuan sekerja masing-masing. Selain itu, terdapat pelbagai
faktor yang menyebabkan tahap kepuasan ahli sesebuah kesatuan sekerja menjadi
tinggi. Sehubungan dengan itu, pihak-pihak yang berkenaan perlu memainkan
peranan didalam mengenal pasti apa sebenarnya yang menyebabkan tahap
kepuasan kesatuan sekerja ini menjadi tinggi. Seterusnya, setiap ahli juga perlu
memainkan peranan yang tinggi didalam meningkatkan komitmen mereka. Hal ini
dikatakan demikian kerana, sekiranya setiap ahli mampu meningkatkan komitmen
mereka, maka implikasi yang positif didalam kesatuan dapat dirasai.

Seterusnya, menurut Fiorito, Gallagher dan Fukami (1988), kajian yang
mereka telah jalankan keatas ahli kesatuan berkenaan tahap kepuasan ahli
kesatuan sekerja menunjukkan berada pada tahap yang tinggi dan perkara ini telah
menyebabkan keinginan untuk ahli kesatuan kekal menganggotai kesatuan tersebut
menjadi tinggi. Selain itu, Fiorito dan rakan-rakannya juga menyatakan bahawa
tahap kepuasan yang tinggi ini telah menyebabkan banyak pekerja tertarik untuk
menganggotai kesatuan tersebut. Namun demikian, kajian beliau menunjukkan
tahap kepuasan kesatuan sekerja bergantung kepada masalah yang dihadapi oleh

ahli kerana ahli dikatakan lebih berpuas hati dengan kesatuan semasa proses
tawar-menawar telah berlangsung.

Menurut Kochan (1979) pula, kepuasan kesatuan ini diukur berdasarkan
anggota didalam kesatuan tersebut. Beliau mendapati bahawa kepuasan ahli
kesatuan sekerja adalah bergantung kepada hubungan diantara ahli kesatuan
sekerja terutama sekali diantara pegawai atasan dan ahli-ahli yang lain. Sikap
kepimpinan seseorang pemimpin kesatuan sekerja juga memainkan peranan
didalam kesatuan sekerja (Leicht,1989). Hal ini dikatakan demikian kerana,
sekiranya pemimpin kesatuan menjalankan kerja dengan baik, maka ahli-ahli yang
berada dibawah kedudukan pegawai tersebut juga akan berpuas hati dengan
keputusan yang diambil oleh pegawai tersebut.

Disamping itu, didalam kajian yang telah dijalankan oleh Kelloway, Catano
dan Southwell (1992) pula menyatakan bahawa, komitmen kesatuan sekerja ini
dapat dilihat melalui tiga dimensi iaitu kesetiaan, tanggungjawab dan kerelaan
didalam melaksanakan tanggungjawab terhadap kesatuan. Oleh itu, kajian beliau
menunjukkan bahawa dua daripada tiga dimensi yang dinyatakan itu berkongsi
struktur yang sama dan dimensi kepercayaan mencatatkan kekeliruan disebabkan
oleh kewujudan ayat yang berunsur negatif.

Tahap kepuasan kesatuan sekerja yang tinggi ini juga dilihat mampu
memberikan implikasi yang sangat besar terhadap kesatuan sekerja itu sendiri.
Sebagai contoh, sekiranya ahli kesatuan sekerja berpuas hati dengan kesatuan
yang dianggotai, maka potensi untuk individu tersebut kekal didalam kesatuan itu
akan menjadi lebih tinggi. Selain itu, individu yang tidak menganggotai kesatuan
juga akan tertarik untuk menganggotai kesatuan tersebut. Rentetan daripada itu,
kepuasan kesatuan sekerja ini perlu diambil kira agar dapat memberikan implikasi
yang besar kepada setiap kesatuan sekerja. Selain itu, aspek seperti komitmen
dalam kalangan ahli kesatuan juga perlu diberi perhatian tinggi kerana komitmen
setiap ahli ini memainkan peranan yang tersendiri. Sehubungan dengan itu, kajian

ini dijalankan adalah dengan bertujuan untuk mengenalpasti tahap kepuasan
kesatuan sekerja serta pengaruhnya terhadap komitmen kesatuan sekerja.

1.4 Persoalan Kajian

Sebelum memulakan kajian ini, terdapat beberapa persoalan kajian yang telah
wujud. Persoalan kajian ini dibentuk berdasarkan objektif khusus kajian. Berikut
merupakan persoalan kajian bagi kajian ini.

i. Apakah tahap kepuasan kesatuan sekerja dalam kalangan ahli kesatuan sekerja
Telekom Malaysia terhadap terma dan kondisi pekerjaan.

ii. Apakah wujud pengaruh kepuasan kesatuan sekerja terhadap komitmen
Kesatuan Sekerja Telekom Malaysia.

1.5 Objektif Kajian

Melalui persoalan kajian yang telah dinyatakan, terdapat beberapa objektif yang
dijadikan sebagai garis panduan untuk pengkaji menghasilkan kajian yang baik.
Antaranya ialah:

i. Mengenalpasti tahap kepuasan kesatuan sekerja dalam kalangan ahli kesatuan
sekerja Telekom Malaysia dalam memperjuangkan terma dan kondisi pekerjaan.

ii. Mengkaji pengaruh kepuasan kesatuan sekerja terhadap komitmen Kesatuan
Sekerja Telekom Malaysia .

1.6 Skop Kajian

Didalam setiap kajian ilmiah, antara elemen yang penting ialah skop kajian. Hal ini
demikian kerana, skop kajian ini dapat menjelaskan dengan lebih terperinci

mengenai tumpuan dan keterbatasan utama dalam sesuatu kajian yang ingin
dijalankan. Sehubungan dengan itu, skop kajian ilmiah ini akan diterangkan melalui
aspek responden kajian dan lokasi kajian.

Kajian ini khususnya akan melibatkan Kesatuan Sekerja Telekom Malaysia
(SUTE). Pengkaji telah memilih pihak ini kerana pengkaji mendapati pihak ini
merupakan pihak yang mudah dihubungi dan mudah memberi kerjasama dari segi
perkongsian maklumat. Pengkaji telah memilih ahli kesatuan sekerja didalam
Telekom Malaysia Berhad sebagai responden yang penting didalam kajian ini. Hal
ini demikian kerana, pengkaji mendapati bahawa ahli kesatuan sekerja Telekom
Malaysia Berhad ini majoritinya terdiri daripada pekerja yang telah berkhidmat
dalam jangka masa yang panjang. Perkara ini juga secara tidak langsung telah
membantu pengkaji untuk mendapatkan maklumat dengan lebih mudah dan sahih
kerana pengalaman yang dimiliki oleh ahli yang berkhidmat dalam jangka masa
yang panjang tersebut amat banyak. Lazimnya, setiap individu yang telah
berkhidmat didalam sesebuah organisasi ataupun syarikat didalam jangka masa
yang panjang ini kebiasaannya akan mendapat pengalaman dan maklumat yang
banyak. Tempoh masa yang panjang bagi seseorang individu untuk berkerja
didalam sesebuah syarikat ini juga sedikit sebanyak akan membuatkan pekerja
tersebut mudah untuk mendapatkan maklumat yang banyak dan sahih. Oleh itu,
keputusan pengkaji yang telah memilih untuk mendapatkan maklumat melalui ahli
kesatuan sekerja Telekom Malaysia Berhad ini merupakan kaedah yang mampu
memudahkan pengkaji.

Selain itu, pengkaji juga telah memutuskan untuk menjalankan kajian ini di
Telekom Malaysia Berhad. Pengkaji yang telah memilih ahli Kesatuan Sekerja
Telekom Malaysia ini memutuskan untuk menjalankan kajian di Telekom Malaysia
Berhad cawangan Kota Kinabalu, Sabah. Tujuan pengkaji memilih syarikat Telekom
Malaysia Berhad adalah untuk mendapatkan data yang tepat melalui beberapa
proses. Di samping itu, pengkaji memilih cawangan syarikat Telekom Malaysia
yang terletak di Kota Kinabalu, Sabah adalah disebabkan oleh lokasi kajian yang
dekat dengan tempat kediaman pengkaji dan memiliki sumber maklumat yang

banyak. Pengkaji mengatakan demikian kerana, syarikat Telekom Malaysia Berhad
yang terletak di Kota Kinabalu, Sabah ini merupakan antara syarikat yang terbesar
di negeri Sabah. Oleh itu, syarikat yang besar ini semestinya memiliki bilangan
pekerja yang ramai dan secara tidak langsung dapat memudahkan pengkaji
mendapatkan jumlah responden yang lebih banyak. Selain itu, cawangan Telekom
Malaysia Berhad yang terletak di Kota Kinabalu, Sabah ini juga merupakan
cawangan yang paling hampir dengan kedudukan pengkaji. Jarak yang tidak begitu
jauh ini juga telah membantu pengkaji untuk melaksanakan kajian dengan lebih
mudah dan teratur.

1.7 Kepentingan Kajian

Setiap kajian ilmiah yang dilakukan oleh mana-mana pengkaji akan membawa
kepada kepentingan yang tersendiri. Sehubungan dengan itu, terdapat beberapa
kepentingan yang dapat dilihat melalui kajian ini. Antara kepentingan kajian ini
dijalankan oleh pengkaji adalah untuk melihat sejauhmanakah kepuasan kesatuan
ini memberikan pengaruh terhadap komitmen dikalangan ahli kesatuan. Komitmen
didalam kesatuan sekerja ini merupkan elemen yang perlu dititikberatkan. Hal ini
dikatakan demikian kerana, sekiranya setiap ahli memberikan komitmen yang tinggi
didalam kesatuan sekerja, maka ia akan memberikan impak yang positif terhadap
kesatuan sekerja tersebut. Akan tetapi, sekiranya sebaliknya pula yang berlaku,
maka ia akan memberikan impak yang negatif kepada kesatuan sekerja tersebut.
Oleh itu, kajian ini penting untuk dijalankan agar pengkaji dan juga pembaca dapat
mengetahui sejauhmanakah aspek kepuasan ini memberikan pengaruh kepada
komitmen ahli kesatuan sekerja. Hasil dapatan kajian ini secara tidak langsung
akan memudahkan pembaca untuk mengetahui bagaimana untuk meningkatkan
komitmen ahli kesatuan sekerja.

Selain itu, kajian ini juga penting untuk dijalankan kerana kajian ini dapat
membantu pengkaji akan datang didalam menjalankan kajian mengenai kepuasan
kesatuan sekerja dan komitmen kesatuan sekerja. Pengkaji-pengkaji yang akan
melaksanakan kajian yang berkaitan dengan tajuk ini boleh menjadikan kajian ini

sebagai rujukan didalam menambahkan lagi pengetahuan mengenai tajuk ini.
Disamping itu, kajian ini juga boleh dijadikan sebagai rujukan tambahan untuk para
pelajar memahami dengan lebih mendalam mengenai topik ini. Sehubungan
dengan itu, dapat dilihat bahawa kajin ini secara tidak langsung telah memberikan
impak yang positif kepada pengkaji akan datang. Hal ini dikatakan demikian kerana,
pengkaji akan datang mampu mendapatkan maklumat dengan lebih mudah dan
lengkap mengenai kepuasan dan komitmen kesatuan sekerja.

Akhir sekali, kepentingan kajian yang dapat dilihat didalam kajian ini ialah
kajian ini mampu memberikan maklumat baharu kepada pembaca serta mampu
memberi kesedaran kepada pembaca. Oleh kerana kajian ini berbentuk kajian
ilmiah, maka keraguan terhadap maklumat dan data yang diperolehi amat tipis.
Setiap pembaca juga boleh mendapatkan maklumat yang baharu tanpa meragukan
kesahihan data yang diperolehi. Perkara ini secara tidak langsung telah menjadikan
setiap pembaca memiliki maklumat yang baharu. Selain itu, sekiranya pembaca
terdiri daripada majikan didalam sesebuah syarikat, maka mereka akan sedar
mengenai sejauhmana tahap kepusan kesatuan ini mampu memberikan pengaruh
kepada komitmen ahli kesatuan. Sehubungan dengan itu, melalui kesedaran ini,
maka majikan ataupun pegawai kesatuan boleh melakukan sesuatu yang berfaedah
agar dapat meningkatkan tahap kepuasan dikalangan ahli kesatuan.

1.8 Definisi Konsepsual

Didalam definisi operasional ini, pengkaji akan membincangkan mengenai konsep
ataupun istilah-istilah yang digunakan didalam kajian ini. Elemen ini merupakan
elemen yang penting kerana ia dapat memudahkan pembaca untuk memahami
dengan lebih mendalam mengenai kajian yang dijalankan. Secara amnya, definisi
operasional ini dapat ditakrifkan sebagai sebuah konsep yang diberikan secara
khusus didalam kajian. Oleh itu, berikut merupakan beberapa konsep yang penting
dan akan digunakan didalam kajian ini.

1.8.1 Konsep Kesatuan Sekerja

Kesatuan sekerja ini merupakan sebuah kesatuan yang akan didaftarkan dibawah
undang-undang yang berhubungan dengan pendaftaran kesatuan sekerja.
Kesatuan sekerja ini juga dapat ditakrifkan sebagai sebuah organisasi yang wujud
didalam syarikat dan akan dianggotai oleh pekerja-pekerja syarikat tersebut untuk
memperjuangkan kepentingan dan hak mereka sebagai pekerja (Che Wan, 2008).

1.8.2 Konsep Komitmen

Komitmen dapat ditakrifkan sebagai kerelaan seorang individu atau pekerja untuk
menjadi anggota didalam sesebuah organisasi serta keinginan untuk memberikan
khidmat dalam jangka masa yang lebih panjang terhadap organisasi tersebut (John
dan Taylor, 1999).

1.8.3 Konsep Pengaruh

Pengaruh ini dapat didefinisikan sebagai suatu reaksi yang wujud tidak kira
samaada dalam bentuk tindakan atau keadaan dan reaksi tersebut timbul dari
suatu perlakuan akibat daripada keinginan untuk mengubah sesuatu keadaan
menjadi lebih baik (Forgas dan Willian, 2001).

1.8.4 Konsep Kepuasan

Konsep kepuasan ialah perasaan senang atau kecewa daripada diri seseorang dan
ianya timbul kerana perbandingan kerja yang dilakukan oleh individu itu sendiri
terhadap hasil yang mereka jangkakan (Kotler dan Keller, 2009).

1.8.5 Konsep Kepuasan Kesatuan Sekerja

Kepuasan kesatuan sekerja ini merupakan satu elemen yang sangat penting dan
perlu dititikberatkan didalam sesebuah organisasi kesatuan. Hal ini demikian kerana,
kepuasan kesatuan ini mampu memberikan pengaruh yang besar didalam pelbagai
aspek terhadap kesatuan. Sehubungan dengan itu, kepuasan kesatuan ini dapat
ditakrifkan sebagai kepuasan terhadap jangkaan dan hasil (Fiorito, Gallagher dan
Fukami, 1988). Kepuasan terhadap jangkaan dan hasil disini bermaksud kepuasan
terhadap apa yang harus dilakukan oleh kesatuan serta hasil yang telah diperolehi
oleh kesatuan.

1.8.6 Konsep Komitmen Kesatuan Sekerja

Secara umumnya, komitmen ini dapat diertikan sebagai kesungguhan seorang
individu didalam menjalankan sesuatu tugas agar dapat mencapai matlamat yang
ditetapkan. Namun demikian, komitmen kesatuan sekerja ini pula dapat
didefinisikan sebagai sikap ataupun tingkahlaku yang positif daripada pekerja itu
sendiri didalam melibatkan diri didalam kesatuan (William, 1991). selain itu,
komitmen kesatuan sekerja ini juga dapat di bahagikan kepada 3 dimensi iaitu
komponen afektif, komponen keterusan dan komponen normatif (Allen, 1990).

1.9 Susunan Bab

Didalam penulisan ini, pengkaji akan membentangkan hasil kajian dengan
membahagikan kepada lima bab. Sehubungan dengan itu, bab yang pertama akan
menyatakan tentang pengenalan berkaitan dengan kajian. Didalam bab satu juga,
pengkaji akan menyatakan tentang latar belakang kajian, permasalahan kajian,
persoalan kajian, objektif kajian, skop kajian, kepentingan kajian dan definisi
operasional.

Seterusnya, didalam bab dua pula, pengkaji akan menerangkan berkaitan
konsep-konsep yang akan digunakan dan akan dibincangkan didalam kajian ini.
Selain itu, pengkaji juga akan membentangkan tentang kajian lepas yang memiliki

